
Beste Offisiere

AGL Charon Streit aan die word
Ek is oortuig dat ons dikwels as offisiere twyfel of die moeite en energie wat ons insit in Voortrekkers, enige waarde toevoeg. Ons almal ervaar die druk van tyd of dan die tekort daaraan en daar is druk van oral, om so stukkie van jou tyd in beslag te neem. Die Voortrekkers staan ook in die ry om aanspraak te maak op jou tyd en dit is dikwels redelik baie ure wat spandeer word.

Baie dikwels ervaar ons probleme as ons met kinders werk en dan vra ons onsself af:    ” Waarom moet ek met “ander”  mense se kinders sukkel?”  Die “betaalde” vakansie wat ons ‘n Gebiedskamp noem, verg dat ons sukkel, soebat, moed verloor en selfs kwaad raak vir kinders of soms offisiere wat nie wil saamwerk nie. Vergaderings het die geneigdheid om meer as dikwels langer te duur as wat beoog word (asof hulle ‘n wil van hul eie het). Die getalle krimp en mense kyk soms nog steeds na die Voortrekkers asof ons deel is van die een of ander regse beweging.  Is dit die moeite werd…?

Die potensiaal wat in elkeen van ons opgesluit is, is omvangryk en buite die verwysings-raamwerk van ons begrip. God het elkeen van ons uniek geskape met talente en gawes wat ons moet gebruik om SY koningryk uit te brei. Dit is ‘n verantwoordelikheid wat aan elkeen van ons gegee is om hierdie potensiaal te ontwikkel sodat dit tot SY eer en uitbreiding van SY koningkryk sal strek.
Die emosionele intelligensie van die jeug word deesdae konstant onder druk geplaas. Is dit moeilike omstandighede tuis wat pla? Is dit portuurdruk wat die kind verwar of is dit net probleme om te sosialiseer en aanvaar te word? Om ‘n eie identiteit te ontwikkel is ‘n baie belangrike ontwikkelingstaak wat elke persoon moet vermag in sy “pad” na volwassenheid. Ons kan nie net bloot die identiteit van ons ouers,ander volwassenes of ander kinders aanneem nie. Dit verg dat die kinders keuses moet uitoefen en so hul keuseweerbaarheid moet verfyn.

Emosionele intelligensie is egter slegs een deel van persoonlike leierskap. Die mens in sy geheel het ook ‘n siel, ‘n liggaam en ‘n verstand. Die ontwikkeling vind egter nie slegs plaas vir elke jeuglid nie, maar elkeen van ons (offisiere en heemraadslede) ervaar groei deur die voorreg om met SY kinders te werk.

Die Voortrekkers bied blootstelling aan aktiwiteite op elkeen van hierdie aspekte van die “heel” mens. Fisiese ontwikkeling (baie noodsaaklik vir die TV-generasie) word ervaar met avontuur, die verstand word geslyp met gesprekke en emosionele intelligensie word geskaaf deur die interaksie met ander (broodnodig vir die multi-kulturele populasie). Partykeer is dit dan ook net om te leer om konflik te hanteer of dat iemand ‘n ander mening mag handhaaf as ek.

Die impak kan dus nie noodwendig verreken en statisties gekorreleer word met die moeite en energie wat ons insit in die ontwikkeling van mensepotensiaal nie, maar die waarde wat ons toevoeg tot mense se lewens dra ewigheidskrag. Groei voort met kwaliteitswerk!

UIT DIE PEN VAN DIE GEBIEDSLEIER

Ek het onlangs saam met ‘n paar vriende ‘n lekker wegbreek naweek aan die oewer van die Breërivier beleef.  Ons was net ‘n klomp manne en het om die vuur sommer lekker diep gesels oor ons land en ons kultuur.  Ek het bietjie terug gesit en gekyk hoe die Afrikaner trots oor wie ons is en waar ons vandaan kom deur die geselskap vloei.  Dit is egter maklik om jouself te flous oor jou volk se prestasies en daarom het ek onwillekeurig gedink aan die inleiding tot Sir Arthur Conan Doyle (‘n Engelsman) se boek oor die Tweede Vryheids Oorlog.  Verskoon die Engels, maar lees dit gerus en voel ‘n bietjie trots oor jou volk!

THE GREAT BOER WAR BY ARTHUR CONAN DOYLE. 

(Introduction to Chapter 1)

Take a community of Dutchmen of the type of those who defended themselves for fifty years against all the power of Spain at a time when Spain was the greatest power in the world. Intermix with them a strain of those inflexible French Huguenots who gave up home and fortune and left their country for ever at the time of the revocation of the Edict of Nantes. The product must obviously be one of the most rugged, virile, unconquerable races ever seen upon earth. Take this formidable people and train them for seven generations in constant warfare against savage men and ferocious beasts, in circumstances under which no weakling could survive, place them so that they acquire exceptional skill with weapons and in horsemanship, give them a country which is eminently suited to the tactics of the huntsman, the marksman, and the rider. Then, finally, put a finer temper upon their military qualities by a dour fatalistic Old Testament religion and an ardent and consuming patriotism. Combine all these qualities and all these impulses in one individual, and you have the modern Boer--the most formidable antagonist who ever crossed the path of Imperial Britain. 

Arthur Conan Doyle, Undershaw, Hindhead: September 1902.

Sterkte met die laaste kwartaal.  Geniet die rus van Voortrekker aktiwiteite wat voorlê.  Baie dankie vir al die energie wat almal hierdie jaar in Die Voortrekkers gesit het.  

Hou Koers,

Anton Erwee

1 Administratiewe Sake
1.1 Jaarprogram 2011.  Die jaarprogram vir 2011 word hierby aangeheg.
1.2 Gebiedsraad.  Die Gebiedsraad vergader volgende jaar die naweek van 18-20 Februarie 2011 op Wemmershoek.  Die Vrydagaand en ‘n gedeelte van die Saterdag sal gebruik word as ‘n binding en motiveringsgeleentheid. Parallel met die gebiedsraad word daar ook ’n offisiere saamtrek vir alle ander volwassenes in Kaapland aangebied wat deur die Gebieds-volwassesakekomitee gereël word. ‘n Opleidingsgeleentheid vir kommando administratiewe personeel word ook beplan. Alle volwassenes en alle afgevaardigdes vir die Gebiedsraad word opgeroep om die geleentheid by te woon. Die oproepinstruksie sal binnekort aan alle besture versend word. Die gebiedsraad word as volg saamgestel:
1.2.1 die lede van die gebiedsbestuur;
1.2.2 twee afgevaardigdes van elke kommando met een bykomende afgevaardigde vir elke volle honderd lede bo die eerste honderdtal, aangewys deur die kommandobestuur;
1.2.3 een afgevaardigde van elke veldkornetskap los van ‘n kommamdo, aangewys deur die veldkornetskapsbestuur;
1.2.4 die gebiedsjeugleiers van die gebied; en
1.2.5 ander lede van Die Voortrekkers en ander persone wat die gebiedsdagbestuur besluit het om in raadgewende hoedanigheid uit te nooi.
2.  
Penkoppe en Drawwertjies

Die jaar waarvoor Suid-Afrika vir solank gewag het lê nou op sy rug. Nou is ons in die deel van die jaar waar ons moet besin oor  wat verby is en wat moet vir 2011.

2010 is ‘n jaar van die wêreldbeker maar vir ons as Voortrekker is dit weer ‘n jaar van baie kampe, baie aktiwiteite, en soveel geleenthede.  Miskien is Voorslag ‘n goeie voorbeeld van die besonderse jaar. 

‘n Baie geluk aan elke kind wat hierdie puik prestasie behaal het in 2010.  In die Noord Kaap waar ek self betrokke was, het dit baie gou duidelik geword tydens die toetsing dat die kinders goed voorberei is en die kinders tydens hulle PD loopbaan toegewyde offisier gehad het.  Ek glo ook dat dit die geval was in die ander provinsies omdat die uitslae dieselfde wys.  Aan elke offisier wat ‘n verskil aan die kinders se lewens gemaak het tydens hulle PD loopbaan, baie dankie.  

Spesiaal dankie aan Riana Breytenbagh vir die Oos-Kaap en Nell Smit vir die Wes-Kaap vir die reëlings en bestuur van Voorslag in julle  provinsies.

Die 4de kwartaal is net ‘ n paar byeenkomste. Laat ons dit gebruik om ook die jaar as hoogtepunt aftesluit. Laat ons die 4de kwartaal gebruik om deeglik beplanning te doen vir 2011. 

3.
Verkennersake

Ons staan amper weer aan die einde van nog ‘n jaar en as ons ‘n tydjie neem om terug te kyk na die gebeure van die jaar, sal ons sien dat goeie en slegte dinge gebeur het. Foute is gemaak, maar suksesse is ook behaal. Die positiewe ervarings is aangenaam om aan herinner te word, maar ons wil dikwels eerder vergeet van die foute en mislukkings. Negatiewe ervarings kan egter ook bydra tot groei in elkeen van ons. Gaan evalueer en beskou dus gerus jou, maar ook ander, se foute en leer uit die ervarings. 

Net ‘n herinnering aan die HW/PV proses vir 2011: Die take moet aan die einde van  Oktober 2010 ingedien wees by Gebiedskantoor. GEEN laat inskrywings sal oorweeg word nie. Die addisionele taak (“Hoe gaan ek as volwassene ‟n verskil in Die Voortrekkers maak?”) moet aan die einde van Februarie 2011 saam met die inskrywingsvorms, ingedien word. Dit word baie sterk aanbeveel dat die kandidate hierdie  taak sal voltooi, aangesien dit dikwels hierdie paar addissionele punte(6) is wat aan die einde van die proses ‘n verskil kan maak (na verwerkings) tussen  Hoofleierswag en Presidentsverkenner.  Elke kandidaat moet ook voorsien word van die Prospektus sodat hulle hul kan vergewis van die voorvereistes van die proses. Die prospektus is aan elke Kommandos versend en is ook op die webtuiste van Kaapland, onder Verkennersake, beskikbaar. 

‘n Spesiale woord van sterkte aan elkeen van ons HW/PV ‘s wat eersdaags met seker een van die belangrikste eksamens van hul lewens begin. Mag julle drome bewaarheid word , en onthou jou Voortrekkerlewe het nie klaar gemaak met die verwerwing van hierdie toekennings nie, maar dit het nou eers begin.

4.
Volwasse Sake
Ons moet hier in die vierde kwartaal terugkyk na ’n jaar se werksaamhede wat betref Volwasse Sake in Kaapland.

Daar is resultate wat ons opgewonde maak. Daar is resultate wat nié so goed is nie! As ek hier aan die einde van die jaar ’n prysuitdeling vir voortreflike meelewing en aksie moes hou,  sou die beker beslis na Wes-Kaap toe moes gaan.  Hulle “besig wees met opleiding” het vanjaar regtig hoogtes bereik wat bywoningsgetalle en ook  die aantal kursusse wat aangebied was, betref. Ons hartlike gelukwensinge aan Wes-Kaap se Volwasse Sakekomitee!

As bylaag tot die omsendbrief word die statistieke vir elke provinsie, wat ook aan NKVS gestuur is, vir ons offisiere se aandag ingesluit.

Ons ander twee provinsies het ook hulle eiesoortige probleme gehad, wat die opleiding vanjaar gekortwiek het.  Ons glo, en dit is reeds gesê, dat Offisiere – opleiding volgende jaar met nuwe ywer aangepak gaan word. Dit is met verwagting dat ons hierna uitsien.

Ons glo dat Die Voortrekkers net so sterk kan wees as wat sy offisierekorps is.  Jammer vir ’n negatiewe noot, maar dit stem ons tot diepe verontrusting as ons hoor van offisiere wat op Gebiedsvlak nie op hulle pos staan nie, as ons hoor van hoe dit in sommige kommando’s gaan.  In die lig hiervan is daar twee sake wat Kaaplandse  Volwasse Sakekomitee dringend onder die aandag van elke offisier en heemraadslid se aandag wil bring, nl.

1.
U provinsie se Jaarsluiting.  Offisier, heemraadslid, u het hierdie funksie nodig. Die Voortrekkers het u daar nodig. Dit is dié plek waar u hierdie kwartaal u tenkie vir 2011 moet gaan volmaak aan kameraadskap, motivering vir die pad vorentoe, maar ook om die warmte, wat ’n “dankie” vir ’n jaar se onbaatsugtige diens meebring, te ontvang. Staan op u pos! Daar is niemand anders wat dit vir u kan doen nie!

2.
Die ander baie groot saak waarvoor ons u nou reeds oproep is die volgende:  Volgende jaar, 17 Februarie, word Kaaplandse Gebiedsraad gehou. Kennisgewing sal uit die Gebiedskantoor  geskied.  Saam daarmee gaan daar ook ’n OFFISIERE-SAAMTREK gehou word van Kaaplandse offisiere. Terwyl twee afgevaardigdes van u kommando die Saterdagoggend  die Gebiedsraad bywoon, gaan die ander  offisiere ’n heerlike oggend deurbring met opleiding in allerhande idees rondom spansement, terwyl daar in spanne ingedeel sal word met die oog op interkompetisies, Daar sal ’n wenspan vir die dag aangewys word! Dit beloof om ’n baie leersame en sprankelende dag te wees!  Die Vrydagaand en Saterdagmiddag sal ’n professionele persoon van buite gekry word om spanbou-oefeninge met al die offisiere te doen.  Al hierdie wenke sal daarop gerig wees om dit ook weer prakties in u kommando te gaan gebruik!

Ons wil al Kaaplandse volwassenes aanmoedig om nou reeds te begroot en daardie naweek opsy te sit vir  ’n onontbeerlike afskop vir 2011!

Aan elke offisier, wat hier aan die einde van die jaar met voldoening kan terugsit en weet dat hy/sy  ewigheidsaad in ’n kind se hart gesaai het, ’n anker was vir ’n kind wat deur huislike omstandighede getraumatiseer was óf net dáár was om ’n mede-offisier moed in te praat – vir u almal bid ons ’n geseënde Kersfees toe, met die Christuskind as middelpunt van u feesvieringe!

5. Bemarking
Maak asb. van die bemarking toerusting wat by die volgende persone beskikbaar is, gebruik Weskaap: Pieter Richard pcrich@cape-connect.com  of sel (083) 288-5072

Ooskaap: Franscois Veining francoisv@pslaw.co.za  of sel 082 412 0827

Suidkaap: Gerda Stols gerdastols@telkomsa.net  of sel +27837728252

Noordkaap: Charon Streit charon@telkomsa.net  of sel 0823746743

Gebruik dit asbeblief by uitstallings, feeste ens. Indien u dit nie gebruik nie gaan sit dan ten minste dit op in die plaaslike biblioteke en roteer dit.  Dit help ons niks indien die goed gestoor bly nie.  Onthou ook dit is nou reeds n goeie tyd om by die skole te begin bemark vir volgende jaar. Maak gebruik van die radio klingels. Die Noord-Kaap moet dalk met die Vrystaat  saam span aangesien hulle die klingels reeds speel op die radio daar. En soos julle weet ‘n radio sein stop nie net by die Vrystaat grens nie. Wees ook bewus daarvan dat daar nuwe pamflette by die Depot beskikbaar is wat elke kommando elke jaar gratis kan bestel.

Daar is 2 radio klingels beskikbaar wat julle kan speel by skoue op julle plaaslike gemeenskapradiostasies. Laai dit sommer af van die web.

Die Voortrekkers is volgende jaar 80 jaar oud. Elke kommando moet iets doen om `n monument in sy omgewing weer te bemark of om die publiek bewus te maak van die monument. 

Bemarking is die sien en praat oor die Voortrekkers.

6. Eiendom

Die gebiedsdagbestuur wil dit net weer onder almal se aandag bring dat GEEN kommando bestuur enige kontrakte mag sluit met huurders of ooreenkomste aangaan sonder om vir die gebieddagbestuur te ken in die saak, en eers hulle toestemming te kry nie. Die tyd is nou verby waar elke kommando net aan homself moet dink. Ons moet as een saamstaan, want dan het ons mag en kan ons dinge gedoen kry.  Dit gaan nie hier oor myne of joune nie, maar oor ons  s’n. Hierdeur wil ons nie kommandos ontmoedig om inisiatief aan die dag te lê nie. Maar ons moet almal die groter prentjie sien. So kan ons mekaar help om meer te doen vir die beweging tot voordeel van almal.

Daar moet ook intens gekyk word na watter kommando gronde ons so kan ontwikkel dat ons Kaapland se finansies kan aanvul. Sodoende  kan ons ledegeld bekostigbaar hou en ook die Voortrekkermaatskappy help om ons terreine te kan beskerm en verder te ontwikkel tot voordeel van die kinders en die beweging. 

Ons moet nou, soos nog nooit vantenvore, saamwerk as Voortrekkers om maniere uit te dink hoe ons eiendom kan ontwikkel sodat die Voortrekkermaatskappy suksesvol kan wees.

Alle Kommandos, Oorde, kampe ensovoorts wat geld op deposito en geldmark rekeninge het, word versoek om die geld aan die Voortrekkermaatskappy te leen sodat ons so gou moontlik die lenings kan afbetaal. Die Voortrekkermaatskappy sal dan eerder aan jou rente betaal as aan die bank. So skep ons ‘n wen wen situasie. Die Voortrekkermaatskappy spaar rentes, ons eiendome word  nie meer beswaar nie en u kry nogsteeds die rente.

Op Wemmershoek is ons  nou  klaar met die nuwe Wildschutsbrand. Dit is ingerig vir 36 mense en is meer gemik op die besigheidsmark aangesien dit ideaal is vir  bestuurvergaderings, spanbou en mini konferensies. Die koste vir die gebruik van die fassiliteite is R60 vir Voortrekkers en R120 vir Nie Voortrekkers per nag, met n min bespreking van 18 persone. Die res van Wemmershoek is ook opgeknap. Die Trein is oorgedoen en lyk baie mooi. Pas nou asseblief die terrein op aangesien die julle terrein is. Daar is nou toegangbeheer op die terrein, so enige een kan nie net meer inry deur die hekke nie.

Wees ook asb. bewus dat die tarriewe ongelukking, na meer as 4jaar, gelig sal moet word om voorsiening te maak vir die laaste paar jaar se verhogings in krag, water en gas.

7. Finansies
7.1 Behoud van lede projek.  Kaapland se ledetal het gegroei vanaf 1820 in 2009 na 1913 in 2010. Baie dankie aan een en almal wat dit moontlik gemaak het. Met die behoud van lede projek het ‘n aantal kommando’s met meer as 10%  gegroei en wil die gebiedsdagbestuur die volgende kommando’s, wat kwalifiseer, gelukwens met die groei in getalle.
7.1.1 Guldenskat
7.1.2 Kannonkop
7.1.3 Kraaifontein
7.1.4 Robbertson
7.1.5 Sommerset Wes
7.1.6 Oos Londen
7.1.7 Kathu
7.2 Ledegeld vir 2011 Hoofbestuur se gedeelte van die ledegeld is verhoog vanaf R165.00 na R185.00 per lid vir lede wat voor 31 Mei 2011 hul ledegeld betaal. Ledegeldbydrae vir hoofbestuur wat na 31 Mei 2011 betaal word is R285.00. Kaapland was vir die eerste keer in 3 jaar genoodsaak om die gebiedsgedeelte van die ledegeld te verhoog vanaf R135 na R145 per lid. Ofisiere betaal  nog steeds net Hoofbestuur se gedeelte van die ledegeld. Ons stel Offisiere dus vry van die gebied se gedeelte. Die ledegeld vir 2011 is die volgende:
7.2.1 Ontdekkers:  Betaal nie ledegeld nie
7.2.2 Jeuglede :  R430.00 waarvan R285.00 oorbetaal word aan hoofbestuur. ( R330.00 indien voor 31 Mei betaal wat verdeel word R145.00 vir gebied en R185.00 vir HB)
7.2.3 Offisiere : R285.00 wat oorbetaal word aan hoofbestuur. ( R180.00 indien voor 31 Mei betaal wat verdeel word R0.00 vir gebied en R185.00 vir HB)
7.2.4 Heemrade:  R285.00 wat oorbetaal word aan hoofbestuur. ( R180.00 indien voor 31 Mei betaal)
7.2.5 Staatmakers: R430.00 waarvan R285.00 oorbetaal word aan hoofbestuur.  ( R330.00 indien voor 31 Mei betaal)
7.2.6 Staatmakers met 30 ACB punte in 2010. R285.00 wat oorbetaal word aan hoofbestuur. ( R180.00 indien voor 31 Mei betaal) Staatmakers kan, met bewyse van hulle betrokkenheid in die Voortrekkers, aansoek doen om dieselfde ledegeld as die offisiere te bataal mits hulle meer as 30 ACB punte ( gelykstaande aan twee gebiedkampe se punte) in 2010 behaal het. Hierdie aansoeke moet die gebiedkatoor voor einde 28 Februarie 2011 bereik.
7.2.7 Eerste jaar staatmakers.  R285.00 wat oorbetaal word aan hoofbestuur. ( R180.00 indien voor 31 Mei betaal)
7.2.8 Betaling voor 31 Mei 2011:  Alle lede kry ‘n R100 korting vanaf die hoofbestuur bydrae vir betyds betaling.
BAIE BELANGRIK maak seker dat indien jy ‘n tjekbetalings doen, jou tjek geklaar is voor die sperdatum. Neem kennis dat jy verantwoordelik gehou gaan word vir enige koste soos tjeks wat teruggestuur word, tjeks waar ons die fooi moet betaal om die houvas te lig en ook die koste vir kontant inbetalings. Daarom moedig ons u aan om dit eerder elektronies oor te betaal. 

7.3
Finansiele verslae. Alle uitstaande finansiele verslae van besture vir 2010 moet voor  28 Februarie 2011 by die gebiedskantoor ingedien wees.  Dit sluit in kommando en terreinekomitees se finansiële verslae. Dit hoef nie geouditeurde verslae te wees nie, maar moet ten minste voldoen aan die voorgeskrewe riglyne soos neergele in die reglement.
8. Kommunikasie
8.1 Webwerf.  Besoek asb die Kaaplandse webblad vir inligting rondom verskeie aktiwiteite wat in Kaapland en op nasionale vlak plaasvind.  
CQ Hoe koers en E-Koers is beide nasionale (Internasionale) aktiwiteite wat jaarliks plaasvind.  Gaan lees meer hieroor by http://www.kaapland.voortrekkers.org.za/Bemarking.htm
8.2 Datums om te onthou vir die volgende kwartaal.
	Maand
	Datum
	Dag 
	Gebied/Alg
	Prov
	Aktiwiteit 

	Januarie
	 8 - 11
	Sa - Di
	 
	 Oos-Kaap
	OK - Keurkamp

	 
	 12 - 14 
	Wo - Vr
	 
	 Oos-Kaap
	OK - Baasverkenner Konferensie

	 
	 14 - 16 
	Vr - So
	 
	 Noord-Kaap
	NK - Afskop Kamp

	 
	15
	Sa
	 
	Wes-Kaap
	WK - PD Taakgroep Vergadering

	 
	17
	Ma
	Gebied
	 
	Kaaplands se Gebiedskantoor open

	 
	19
	Wo
	Algemeen
	 
	Skole Heropen

	 
	22
	Sa
	 
	Wes-Kaap
	WK - Kommandodagbestuur opleiding

	 
	29
	Sa
	 
	Wes-Kaap
	WK - Offisiere Nagmars

	 
	31
	 Ma 
	Gebied
	 
	Kommando Volledige Jaarverslag ingedien by Gebiedskantoor

	 
	31
	Ma
	Gebied
	 
	Sperdatum: Berigte vir Hou Koers Nr. 1

	Februarie
	3
	Do
	Gebied
	 
	Administratiewe Dagbestuursvergadering

	 
	18-19
	Sa
	Gebied
	 
	Gebiedsraad & Offisiere Saamtrek

	 
	21
	Ma
	Gebied
	 
	HW / PV Inskrywings by Gebiedskantoor

	 
	26
	Sa
	 
	Wes-Kaap
	WK - PD Taakgroep Vergadering

	 
	28
	Ma
	Gebied
	 
	Oordverslae ingedien by Gebiedskantoor

	 
	28
	Ma
	Gebied
	 
	Gebiedskomitees verslae ingedien by Gebiedskantoor

	 Maart
	3
	Do
	Gebied
	 
	Administratiewe Dagbestuursvergadering

	 
	 4 - 5 
	Vr - Sat
	 
	Wes-Kaap
	WK - Vlotvaart

	 
	5
	Sat
	 
	 Oos-Kaap
	OK - Intreekurses

	 
	 11 - 13 
	Vr - So
	 
	Wes-Kaap
	WK – Spesialisasie dag

	 
	12
	Sat
	 
	 Oos-Kaap
	OK - PD Spesialisasiedag

	 
	14
	Ma
	Gebied
	 
	Provinsieverslae ingedien by Gebiedskantoor

	 
	 18 - 21
	Vr - Ma
	Gebied
	 
	Gebiedsbestuursvergadering

	 
	 18 - 21 
	Vr - Ma
	 
	Wes-Kaap
	Wes-Kaap Leiersberaad


Sterkte vir die laaste kwartaal.

Voortrekkergroete

Die Gebiedsdagbestuur

